
Atharvavedakrita Shiva Stuti

అథర్వవేదకృతా శివస్తుతిః

(శివరహస్యాన్తర్గతే  ఈశాఖ్యే)
అథర్వవేద ఉవాచ ।
యోవై రుద్రః  స భగవాన్ యశ్చ బ్రహ్మా  తస్మై  వై నమో నమః ॥ ౩౩॥
యోవై రుద్రః  స భగవాన్యా చోమా తస్మై  వై నమో నమః ॥ ౩౪॥
యోవై రుద్రః  స భగవాన్ యశ్చ వినాయకస్తస్మై  వై నమో నమః ॥ ౩౫॥
యోవై రుద్రః  స భగవాన్ యశ్చ స్కన్దస్తస్మై    వై నమో నమః ॥ ౩౬॥
యోవై రుద్రః  స భగవాన్ యశ్చేన్ద్రస్తస్మై    వై నమో నమః ॥ ౩౭॥
యోవై రుద్రః  స భగవాన్ యశ్చాగ్నిస్తస్మై  వై నమో నమః ॥ ౩౮॥
యోవై రుద్రః  స భగవాన్ యశ్చ వాయుస్తస్మై  వై నమో నమః ॥ ౩౯॥
యోవై రుద్రః  స భగవాన్ యశ్చ వరుణస్తస్మై  వై నమో నమః ॥ ౪౦॥
యోవై రుద్రః  స భగవాన్ యశ్చ యమస్తస్మై  వై నమో నమః ॥ ౪౧॥
యోవై రుద్రః  స భగవాన్ యశ్చనిరృతిస్తస్మై  వై నమో నమః ॥ ౪౨॥
యోవై రుద్రః  స భగవాన్ యశ్చ కుబేరస్తస్మై  వై నమో నమః ॥ ౪౩॥
యోవై రుద్రః  స భగవాన్ యశ్చ సూర్యస్తస్మై  వై నమో నమః ॥ ౪౪॥
యోవై రుద్రః  స భగవాన్ యశ్చ సోమస్తస్మై  వై నమో నమః ॥ ౪౫॥
యోవై రుద్రః  స భగవాన్యాని చ నక్షత్రాణి  వై నమో నమః ॥ ౪౬॥
యోవై రుద్రః  స భగవాన్ యే చాష్టౌ గ్రహాస్తస్మై   వై నమో నమః ॥ ౪౭॥
యోవై రుద్రః  స భగవాన్ యే చ ఋషయస్తస్మై  వై నమో నమః ॥ ౪౮॥
యోవై రుద్రః  స భగవాన్ యే చాష్టౌ వసవస్తస్మై  వై నమో నమః ॥ ౪౯॥
యోవై రుద్రః  స భగవాన్ యేద్వాదశాదిత్యాస్తస్మై  వై నమో నమః ॥ ౫౦॥

యో వై రుద్రః  స భగవాన్ య ఏకాదశరుద్రాస్తస్మై    వై నమో నమః ॥ ౫౧॥
యోవై రుద్రః  స భగవాన్యా చ పృథివీ తస్మై  వై నమో నమః ॥ ౫౨॥
యోవై రుద్రః  స భగవాన్ యచ్చ తేజస్తస్మై  వై నమో నమః ॥ ౫౩॥
యోవై రుద్రః  స భగవాన్ యచ్చాకాశం తస్మై  వై నమో నమః ॥ ౫౪॥
యోవై రుద్రః  స భగవాన్యాచభూస్తస్మై  వై నమో నమః ॥ ౫౫॥
యోవై రుద్రః  స భగవాన్యా చ భువస్తస్మై  వై నమో నమః ॥ ౫౬॥
యోవై రుద్రః  స భగవాన్ యశ్చ సువస్తస్మై  వై నమో నమః ॥ ౫౭॥
యోవై రుద్రః  స భగవాన్ యశ్చ మహస్తస్మై  వై నమో నమః ॥ ౫౮॥
యోవై రుద్రః  స భగవాన్ యశ్చ జనస్తస్మై  వై నమో నమః ॥ ౫౯॥
యోవై రుద్రః  స భగవాన్ యచ్చ తపస్తస్మై  వై నమో నమః ॥౬౦॥
యోవై రుద్రః  స భగవాన్ యచ్చ సత్యం తస్మై  వై నమో నమః ॥౬౧॥
యోవై రుద్రః  స భగవాన్ యే చ ప్రాణాస్తస్మై   వై నమో నమః ॥౬౨॥
యోవై రుద్రః  స భగవాన్ యచ్చ మనస్తస్మై  వై నమో నమః ॥౬౩॥
యోవై రుద్రః  స భగవాన్ యశ్చ సర్వేన్ద్రియాణి  వై నమో నమః ॥౬౪॥
యోవై రుద్రః  స భగవాన్ యశ్చ కాలస్తస్మై  వై నమో నమః ॥౬౫॥
యోవై రుద్రః  స భగవాన్ యశ్చ మృత్యుస్తస్మై  వై నమో నమః ॥౬౬॥
యోవై రుద్రః  స భగవాన్ యచ్చ భూతం భవిష్యత్ వై నమో నమః ॥౬౭॥
ఓమాదౌ చ తథాన్తే చ భూర్భువః స్వస్త్రిరీరితః  ॥౬౮॥
బహ్మైకం  త్వం త్రిధోర్ధ్వం   త్వం గతిః పుష్టిర్మహేశ్వరః  ।
విశ్వవిశ్వం చ విశ్వాతీతస్త్వం హుతం ప్రహుతమేవ  చ ॥౬౯॥
కృతం చాకృతమేతచ్చ పరమం చ పరాయణమ్ ॥ ౭౦॥
నారాయణాదిజనకో హ్యర్యమ్ణో వరుణస్య చ ।
జనితా త్వం తథా వాయోర్ద్యావాభూమ్యోర్మహేశ్వర  ॥ ౭౧॥
సర్వేశః సర్వసాక్షీ చ సర్వ ఏవ త్వమేవ హి ।
అగ్రాహ్యః  సర్వభూతేషు సర్వేన్ద్రియగుణాతిగః  ॥ ౭౨॥

అలిఙ్గోఽస్య  శరీరస్త్వం వ్యాపకశ్చ సనాతనః ।
వామనం త్వాం మహాదేవం సర్వదేవా ఉపాసతే ॥ ౭౩॥
త్వత్తో జాతం జగచ్ఛమ్భో స్థితం  త్వయ్యేవ లీయతే ।
త్వత్తో నాస్తి పృథక్ కిఞ్చిత్ న భిన్నం పరమార్థతః  ॥ ౭౪॥
నేహ నానాస్తి కిఞ్చిద్వై  త్వదధిష్ఠితమేవ  హి ।
త్వామవిజ్ఞాయ  దుర్మేధాః కృతకృత్యోఽభిమన్యతే ॥ ౭౫॥
సర్వభూతాధికశ్చాత్మా కోశాతీతో మహేశ్వరః ।
మహాగ్రాసః  స ఏవేశో బ్రహ్క్షత్రం    తదోదనమ్ ॥ ౭౬॥
కాలకాలస్య దేవస్య మృత్యోరేవోపసేచనమ్ ।
బ్రహ్మపుచ్ఛం  ప్రతిష్ఠా  చ శాన్తిరక్షరమేవ చ ॥ ౭౭॥
హృదయం పురుషో రుద్రస్తిస్రో   మాత్రాః  పరస్తు సః ।
ఓఙ్కారప్రణవో  వ్యాపీ అనన్తో వ్యాపకో విభుః ॥ ౭౮॥
తారం సూక్ష్మం వైద్యుతం  చ శుక్లం  సర్వశరీరగః ।
ఈశానో భగవాన్ రుద్రో మహాదేవః స ఏవ హి ॥ ౭౯॥
పరం బ్రహ్మ  పరం ధామ పరః పారః పరాయణః ।
విశోకో నిర్గుణశ్చాయం  మహాత్మా విశ్వతోముఖః ॥౮౦॥
సర్వాన్తరః సర్వసాక్షీ ఏష రుద్రో మహేశ్వరః ।
స ఏవ కర్తా జగతాం నాన్యో విష్ణ్వాదయః  సురాః ॥౮౧॥
న చ బ్రహ్మా  న చైవేన్ద్రో   నాగ్నిసూర్యానిలాఃసురాః ।
యస్య శక్తిర్విచిత్రాస్య  జగతః కారణం హరః ॥౮౨॥
॥ ఇతి శివరహస్యాన్తర్గతే  అథర్వవేదకృతా శివస్తుతిః సమ్పూర్ణా ॥
-॥ శ్రీశివరహస్యమ్  ।ఈశాఖ్యః ద్వాదశమాంశః ।అధ్యాయః ౪సామవేదాథర్వవేదకృతస్తుతిః
। ౩౩-౮౨ ॥

Atharvavedaఅథర్వవేద; delivers at the site of DakṣaYajña దక్షయజ్ఞ , a eulogy in favor of

Śiva శివ.

